
Mzali Othandekayo 
Uyamukelwa kusifundo: IziKhonzo eBandleni likaKristu 

Lomqulu ukunika umhlahlandlela ofanele wokuba ungasethula kanjani lesi sifundo. 

Ungasilungiselela futhi usethule kanjani lesi sifundo 
Nanka amanye amasu ngezansi wokulungiselela nokwethula lesi sifundo: 

Isinyathelo                                                              Okufanele ukwenze         
 
1. 

 
Finyelela ku Webhusayithi ye-New Apostolic Church ngokufaka noma 
ngokuchofoza kusixhumanisi esilandelayo kusuka ku-WhatsApp: 
https://bit.ly/3NACSSHS 
 

 
2. 

 
Qoqa lezizinsiza zokufunda ezilandelayo ukuze uqiniseke ukuthi usihlomele 
lesisifundo: 
• IBhayibheli 
• Isifundo ngefomethi ye-PDF esivele silungisiwe 
• Incwadi yengane yokusebenzela kanye namapensele, amakhilayoni, njll. 
• I-Vidiyo kiliphi okuyisisiza sokufunda esingezekile / isisiza sokufunda 
ongazikhethela ngokuthanda kwakho 
• Ikhathekizimu yemibuzo nezimpendulo (Ikakhulukazi kulesisifundo sesiQinisiso). 
 
Qaphela: 
 
2.1: Isikhathi esifanele sokuthulwa kwalesisifundo, kungemuva kwenkonzo 
yangeSonto ekuseni, ngokuhambisana nesikhathi sesikole sangeSonto ukuze 
kugcinwe inqubo yesikhathi esijwayelekile. 
2.2: Uyacelwa ukuba ugcine isifundo sibe mfushane uma kunokwenzeka, khumbula 
izinga lokunaka kwezingane zethu (gxila esifundweni) - uyazi kangcono ingane 
yakho! 
 
Isikole sangeSonto ngokuvamile asidluli imizuzu engama-45. 
 
2.3: Lesisifundo silungele ibanga le – RI 2. 
2.4: Uyacelwa uthinte uThisha wakho we- RI 2 uma udinga noma yiluphi usizo 
noma uma udinga ezinye izinsizakufunda kulezi ezingenhla. 

 
3. 

 
Khuleka (bheka umkhuleko osekugcineni kwalomqulu) bese ucela uNkulunkulu 
ukuba akusebenzise njengethuluzi ukwethula isifundo ngendlela Yena afuna 
ukuba usethule ngayo. 

 

  

https://bit.ly/3NACSSHS

Fundisa lesisifundo sesikole sangeSonto ekhaya 
Ungasilungiselela futhi usifundise kanjani lesisifundo 

Siyaqhubeka nokwabelana ngezeluleko ezithile zokuthi ungasilungiselela futhi usifundise kanjani 
lesisifundo: 

Isinyathelo Okufanele ukwenze         
4 Yenza indawo ilungele ukufundisa engenaziphazamiso lapho wena nengane / 

nezingane nisezingeni elifanayo. 
 
Isibonelo: Hlala phansi ocansini noma eduze kwetafula. 
 

 
5 

 
Funda kulesisifundo. Phinda ufunde futhi isifundo ukuze usiqondisise kahle. 
Bukela lesisifundo sevidiyo kiliphu ukuze uthole ukuqonda okungcono 
ngalesisifundo. 
 

 
6 

 
Zenzele amanothi ngamaphuzu abalulekile ongathanda ukuwakhumbula. 
 

 
7 

 
Yazi inhloso yalesisifundo ingane yakho okufanele siyikhumbule. 

 
8 

 
Yethula lesisifundo enganeni yakho noma uyifundele lenandaba uma uthanda. 

 
9 

 
Khombisa ingane yakho ividiyo bese uphinde ubuyekeze incazelo yayo. 

 
10 

 
Khombisa ingane yakho umsebenzi okufanele iwenze encwadini yayo 
yokusebenzela  

 
11 

 
Khuleka, noma ucele ingane yakho ukuba ikhuleke bese uphetha isifundo. 

 

Izinsiza zokufunda ezitholakalayo mayelana nokufundisela ekhaya. 
Nazi ezinye izinsiza zokufunda zokungezelela lesisifundo sibe sezingeni leqophelo: 

1. I-WhatsApp. Xoxani ngesifundo se- RI 2 nomunye umndeni osifundayo nawo. 

2. Xoxisanani ngesifundo nabanye abazali ukuze uthole ukuchazeleka kahle mayelana nesifundo 
ngaphambi kokuba sifundiswe. 

3. Khululeka ukwenza olwakho ucwaningo ukuze uthole ulwazi olungezekile. 

4. Khuluma noMxhumanisi webandla lakho noma uThisha.  

Isifundo 

Isihloko  IziKhonzo eBandleni likaKristu 

Umbhalo 
weBhayibheli 

 Izenzo 15: 4; KwabaseFilipi 1: 1 Kwabase-Efesu 4:11 

   
Inhloso yesifundo  Izingane zifundiswa ukwazi ngezikhonzo. 

 
 

Isifundo esifingqiwe: 
● UNkulunkulu wakhetha izinceku zaKhe ukwenza imisebenzi ethempelini ngesikhathi 

sesiVumelwano esiDala - izinsuku zakudala. 

● UJesu wakhetha abafundi baKhe, okumanje baziwa njengabaPhostoli, ngokuholwa 

nguNkulunkulu ukwenza umsebenzi kaNkulunkulu. 

● EBandleni eliSha lobuPhostoli, sisebenzisa izikhonzo okukhulunywa ngazo eTestamenteni 

eliSha. Funda isahluko sethu sebhayibheli sanamuhla ukuthola ukuthi ziyini lezi zikhonzo. 

● Zonke lezi zikhonzo zanikezwa nguKristu uqobo lwaKhe ukusiza abaPhostoli emsebenzini 

wabo wokusabalalisa izwi likaNkulunkulu nohlelo lwensindiso. 

● Ebandleni lethu umfundisi (iNceku) yilowo ogunyazisiwe, obusisiweyo futhi ongcwelisiwe 

ngokugcotshwa ngumPhostoli (IsiVumo soKholo – IsiVumo sesiHlanu). 

● IBandla eliSha lobuPhostoli linezigaba ezintathu zezikhonzo: Isikhonzo sobu-Phostoli; 

isikhonzo sobu-Pristi kanye nesikhonzo sobu-Dikoni (ama-Dikoni aqhuba umsebenzi 

wokunakekela imiphefumulo, umsebenzi wobugcini-mnyango kanye nokungenisa izivakashi) 

● Ngokungezekile ekunakekelweni kwemiphefumulo, abathwele isikhonzo sobu-Pristi 

bamukeliswe umsebenzi wokuthunywa nokugunyaziswa okuvela kubu-Phostoli ukuba: 

Ø Baqhube izinkonzo eziNgcwele, 

Ø Babele ubhapathizo oluNgcwele, 

Ø Bamemezele ukuthethelelwa kwezono kanye  

Ø NokuNgcwelisa futhi bamukelise iSidlo esiNgcwele seNkosi. 

● AbaPhostoli babela uGcobo lukaMoya oNgcwele  futhi bagcoba neziNceku ngokubekwa 

kwezandla nomkhuleko. 

● UmPhostoli wesiFunda (umholi wesifunda somPhostoli wesiFunda), umHoli wesiFunda 

(DR) umPhathi-bandla / Rector (UmHoli weBandla / R) bayaqokwa bamiselwe umsebenzi 

wokukhonza, kabagcotshwa. Ngokuqokwa kwabo bagunyaziwe ukwenza imisebenzi yobuholi 

bokomoya ezindaweni zabo ezithile. 

● Izikhonzo zobuBhishopi, umDala wesiFunda, umVangeli wesiFunda, umVangeli noMelusi 

emva kokuba sebethathe umhlalaphansi, angeke kuphinde kuqokwe abanye futhi ngenxa 

yalokho lezizikhonzo zizoshabalala. 

● INhloko yabaPhostoli ingumholi webandla lethu lomhlaba wonke futhi lesi yisikhonzo 

esikhethekile. Ugcoba abaPhostoli futhi aqoke abaPhostoli beziFunda. 

 

 

Ingabe sisho ukuthini lesisifundo kithina namhlanje na? 

● UNkulunkulu wakhetha izinceku zaKhe ngesikhathi sesiVumelwano esiDala kanye 

nangesikhathi sesiVumelwano esiSha ukuthi zenze umsebenzi waKhe. 

● Bonke abafundisi (iziNceku) bethu nabo bakhethwe nguNkulunkulu futhi bagcotshwa 

ngumPhostoli. 

● EBandleni eliSha lobuPhostoli kunezigaba ezintathu zezikhonzo:  

Ø Isikhonzo sobu-Phostoli 

Ø Isikhonzo sobu-Pristi kanye 

Ø Nesikhonzo sobu-Dikoni 

● UmPhostoli wesiFunda, umHoli wesiFunda kanye nomPhathi-bandla bayaqokwa 

ukumiselwa ukwenza umsebenzi wobuholi bakamoya kepha abagcotshelwa lokhu. 

● Bonke abafundisi (iziNceku) banemisebenzi ekhethekile emisebenzini yezinkonzo 

eziNgcwele kanye nasothandweni nokunakekela imiphefumulo. 

● IziNceku yizona eziphethe izibusiso zethu futhi kufanele sibalalele njengoba bethunywe 

nguNkulunkulu. 

 

Khumbula njalo, iziNceku (abafundisi) basebenzela iNkosi namabandla ngothando 
nangokuzibophezela. Njengabantu, nabo bangawenza amaphutha. Izikhonzo zabo, 
uNkulunkulu ubusisa ngazo ibandla, zihlala zingcwele kithina, ngakho-ke kufanele 
sizihloniphe. 
 

 

Yenza Uvivinyo 1, 2 no-3 nengane yakho. 

Eminye imibuzo esingayibuza: 

1. Ingabe ungazisho izigaba ezintathu zezikhonzo eBandleni eliSha lobuPhostoli na? 

Impendulo: Isikhonzo sobu-Phostoli, isikhonzo sobu-Pristi kanye nesikhonzo sobu-Dikoni. 

 

2. Ingabe uBhishopi uwela ngaphansi kwasiphi isikhonzo na? 

Impendulo: Isikhonzo sobu-Pristi. 

 

3. Ingabe ngubani onikezela ngokuthunywa nangamagunya wesikhonzo sobu-Pristi 

ukwenza imisebenzi yabo na? 

Impendulo: NgumPhostoli 

 

4. Ingabe ngubani owabela ngoGcobo lukaMoya oNgcwele aphinde agcobe iziNceku na? 

Impendulo: ngabaPhostoli 

 

5. Ingabe isikhundla somPhathi-bandla (Rector) siyisikhonzo yini na? 

Impendulo: Cha, umPhathi-bandla (Rector) uthwele isikhonzo sobuPristi esinomthwalo 

owengeziwe wokwenza imisebenzi yokuphatha nokubheka imisebenzi yebandla. 

 

6. Ingabe ungazisho yini ngamagama zonke izikhonzo ebandleni lakho na? 

UMkhuleko kaBaba noMama ngaphambi kwesifundo: 

Nkulunkulu othandekayo, ngiyakubonga ngalolusuku 

Busisa bonke abazali nezingane 

Sengathi singabuzwa ubukhona baKho 

Busisa isifundo esizoba naso 

Sicela usifundise ukukukhonza 

Futhi usisize ukwenza intando yaKho 

Ukuze sikhule sisondele kuWe 

Thumela uJesu azosilanda 

Futhi kwangathi singalungela ukuhlangana naYe 

Amen 

 


